
DANIELI

Danicli gina Babilonu kina tba U

1 Yudano ki Yoyakimu kiblena weé aag3dee guu,
Babilonu ki Nebukaneza mb a Yerusalemu kagura
ke. 2Ben Dii ki Yoyakimu nane a >zi k3n Luda kpé
p5keno, ben a tao Babilonia busun a kae a tdakpe
auzikikaekiin.

3Ben kina pibeé a begwari Asapenazane a m3 k3n
Isaraili gikpare ke a3> kuu ki ke ghdade borii tiuno,
4 g5 maa seesai k¢ a3 3nd3> ka wa ya pingi dada
wag> wéezée viino, ghg ke a3e ya ddro d3 kpakpaa
bens3 a3 goni ka wa zii ke kibeeno. Gwari pi bé eé
Babilbnia ya dadanne k3n a kyoo. 5 Kina die ke wa
psblee ke eé ble 1an guu e doo na lifine k3n wee ke ee
miio, wa ya dadarine ai we aag5, beee ghera a3é Zii
keare. 6Yuda keno ku n t¢, Danieli k3n Ananiao k3n
Misailio k3n Azariao. 7 Gwari pin t5 lierine. A t5 kpa
Danicline Betesaza, Anania s3 Sadaraka, Misaili s3
Mesaki, Azaria s3 Abedinego.

8 Danieli z¢o a swen ke é kina ps ble kes3 a & wée
mia gbhasiléro, ben a z¢ wete begwari piale a psblee
pito gwe. 9Ludaa td begwari pi gb&kee ke Danicline
a a wénda gwa, 19 mode a béne: M4 a dii kina via
Vi, zaake api bé a a psble k3n iminao die. TO an e
posiaa guu de n sda daanola s3né? Néto yd piwima
musu kina ae. 11 Gwari pi dakpari dic a laakari g3 ku
Daniclia k3n Ananiao k3n Misailio k3n Azariaoa,
ben Danieli béne: 12 N wamowa n zdblerino y5 n
gwa ai guro kuri. Netgae do 14 atée kpdawa k3n io

ado 13 n wa 1¢ék5zi k3n g3kpare ke ajoe p3ble d3nk3
blee k3n kinaono, né ghasa n kewe lan i yezina. 14A
werine ya beeezi, ben a kenne le ai gurs kuri.

15 K¢ gurs kuri pi papa, a n gwa, ben a é a3» aafia
vi a3 mekpana de gikpare kpaaa ke a3oe pdble
d3nk3 blee k3n kinaonola. 16 Ben a3 dakpari pi
e kina p3ble k3n a wéeo kparhma doro, séde do la
pda. 17 Luda g3kpare g3on siig3s pino gha d3na k3n
wéezgeo. A3 takada ydasi d3, ben a3» laasuu vi n
pingi. Danieli 3 wéegupu'ena k3n nana bok3tenao
ds.

18 K¢ we aag3o ke ki Nebukaneza die wa ya dada
gikpare pinone 1¢ ka, ben begwari pi gaanyo a
kiia. 19 K¢ kina faadi boryo, ben a é ke a3 gb¢ kee
sénkpe k3n Daniclioro k3n Ananiao k3n Misailio
k3n Azariao, ben a3 g5 a ibano 1. 20 Kina 11 14la 5nd5
k3n d3nao ya musu pingi, ben a e a3> de masokerino
k3n wéezgri ke a3o ka a busu guunola pingi leo kuri.
21 Danieli ku gwe ai Sirusu kiblena w kdaku guu.

2

Nebukaneza nana'ona anduna kpatan> ya musu

1 Nebukaneza kiblena wé plaadee guu & nanaans

0. Nanaa pi ya a ki gbaa, eé 5 a ii oro. 2Ben a
be wa masokerinos k3n asidsrino k3n £zédeens k3n
sosoneydd3irino sisi le a3 nanaa pi bok3teare. Ke a3
md a ag, 3 a bénne: Ma nanaa 0, nanaa pi ma ku
ghda. M4 yezi ma nanaa pi asii d3. 4 Ben a3> béne
k3n Siria ydo: Wa n d5 aafiao, Zaaki! N nanaa pi
yd o wamowa n zbblerinone, wé a bok3tenne. 5 Kina
bernne: Y4 k¢ ma zeo ma keareen ye. To ée nanaa pi
k3n a bok3tenao omero, weé a z5z3k3re wa a uano ke

tuburaa 0. 6 T6 a nanaa pi k3n a bok3tenao t3kéme
s3, mé a kpe da maamaa, é ghaano e a asaia U. A
nanaa piome sa k3n a bok3tenao.

7 A5 tara wa beéne do: Ki, n nanaa pi o wamowa
n zbblerinone, wé a bok5tenne. 8 Ben kina bénne:
Ma d3 sdnsan ke ée ya gagaame, ke 4 ya ke ma zeo
ma kearee d3 yanzi. 9 TG ée nanaa pi omero, yd
mén doo bé a giare. A 1¢ kpak3s3 a egee tOme K3n
yalekpesome ai ya g5 gé lie. A nanaa pi ome, még3
d5 ke é 5 & a bokste. 10 Ben a3 béne: Ki, ghékee
ka anduna guu ke eé f5 a ya ke née ghbekaa kekii
bok3tennero. Kina kee kuu ke a ya beee taka gbeka
masokerino k3n asiddrino k3n sosoneydd3irinoaro,
baa t6 ki isi ghadadeeme. 11 Ki, ya ke née ghekaa pi
z1't. Gheke é f3 a onnero, sé Luda, bens3 a bee ku gu
d3nk3 k3n wamowa ghénteenoro.

12Y4 beee to kina pété ke & po fé maamaa, a bé wa
Babilonu 3nd3rino dede i pingi. 13 K¢ wa 3nd3rino
dedena ya kpaakpa ke, ben wee Danieli k3n a gbéno
wetee wa n dede. 14 Ke kina dogarino gbénsi Arioki
gaa Babilonu 3nd3rino dede, ben Danieli yazedee
One k3n asdnsio 15 a a1a a be: Byanzi kina ya pasi
pi diezi? Ben Arioki ya pi t3ké Danieline. 16 Ben
Danieli gaa a wée ke kinaa a s3 k3n gurooo ae féte
gbhasa a nanaa pi bok3tene. 17 Ben a ta be a ya pi
t3ké a gbénone Anania k3n Misailio k3n Azariao.
18 A berine a3 wée ke Luda Musudea a wénda d3nine
nanaa plasiiyd musu, le waton n dede k3n Babilonu
5nd3ri kpaaanoro yanzi.

19 Gwaavin Danicli wéegupu e, Luda Musude
nanaa pi asii One, ben Danieli & sdabu kpa a bé:
20 Wag3 Luda sdabu kpaa guro pingi,

ambe a 3nd3 k3n ghdaao vi.
21E gurs k3n a zakao lie,
e kinano kpa kpatan é n bon,
e 5nd3> da 3nd3deenone,
e d3na kpa wéezérinoa.
22 F asii yano k3n ya ke a3 utenano sdoanne,
a gusia yano d3, zaake ambe € guu pu.
23 Ma n sdabu k¢ ma dezino Luda,
ma n t5 kpa,
zaake n 3nd3 k3n ghdaao kaarame.
N ya k& wa gbékammaa t5keéme,
n nanaa ke kina 0 ddoawe.
Danicli nana bok3tsna Kinane

24 Ben Danicli gaa Arioki ke kina a die a Babilonu
5ndsrino dedee Kiia & béne: Nton Babilonu 5nd3rina
dedero. N gamao kina kiia le ma a nanaa bok5tene.
25 Gwe g3o Arioki Daniceli s¢ a gaao kina kiia a béne:
Ma gbé k¢ eé 5 & n nanaa bok3tennee & Yuda zizono
té. 26 Kina Danieli k¢ we bene do Betesaza la a beé:
N¢ f5 n nanaa ke ma 0 bok3teme n a ydasi t3keme3?
27Danicli weala a be: Indsri ke asidsri ke masokeri
ke sosoneyadsri ke é 5 a asiiyd ke nn gbeka pi onnero.
28 Mode Ludaa ku musu, ambe € asiiyd onne. Ki
Nebukaneza, Luda ya ke eé m3 ke ziaa d3dranneme.
Nanaa ke n 0 n gddoa k3n wéegupu ke 1 on yt. 29Kj,
guros ke 1 dagna n gadoa n laasuu ta ya ke eé m3
keea. Luda bé e asiiya odoanne, ben a to n ya ke eé
m3 kee d3. 30 Mapi s3, €e ke ma 3nd3> bé a de dano
p3la ghasa Luda asiiya pl Omero. A Omele nen a
bok5te mame ng3 laasuu ke ki n nse guu ds.

31 Ki, n guu gwa ben n p3ke taka & n ac lan
ghéntee ba. A bita e té kee bens3 a naasi vi. 32 P35

taka pi mi né vurame atge, a klise k3n a gasano
n¢ kondogi, a gheee k3n a gisino né mbgotéme, 33 a
gbano né mdsime, a ghélano né mdsi k3n glome.
34 Guroo ke née gwa, gbesi ke gbhoro, ée ke gheke bé
a o kearo, ben a m» a si p3 taka pi gbala ke de mdsi
k3n guio tiunoa, & n wiwi. 35 G35g3> mdsi k3n guio k3n
mbgotéo k3n kondogio k3n vurao wiwi, ben a g5 1an
ése misiaa ke ki psweegbgkiia ba. A géte k3n Tao, wee
a gbt e doro, ben ghési ke si p5 taka pia g5 kpii gbénté
U a anduna pa pingi.

36 Nanaa pin gwe. Ki, wé a bok3tenne sa. 37 Ki,
rhbe kinano Kina 0. Luda Musude n kpa kpatan k3n
ikoo k3n gbhaaao k3n gakuio. 38 A ghénteens k3n
ndbosétens k3n bdano nanne n 2zi. Guu ke a3 kun
pingi nég3 de n Kina dme. Mbe mi ke de vura pi 0.
39Kpata pande é bo n kpee, eé kd n kpata tro. Beee
gbera a aagidee é bo a da andunala pingi. Beeen
mbgotg pi U. 40 Kpata siigidee é mo, eég5 ghda lan
mb>si ba, zaake mdsi e p3 pingi wiwi a i ti bome. Lan
mbdsi & p5 wiwi na, len eé kpata kaakupono mi de a
I ke digudugu le. 41 Lan n a gbhalano k3n gbédneno
@ na, & gukeno de gu kpatana 0 bens3 & gukeno de
mbdsi U, len kpata pl ég5 kékek3ana le, mode mbdsi
ghdaa ég5 ku a guume, zaake n € msi kak3ana k3n
glo. 42 Ldn gbéne pi gukeno de mdsi 0 na benss a
gukeno de gu 1, len kpata pi kpadoo ég3 ghaa vi
le, a kpadoo ég3 busana. 43 Lan n mbdsi € kak3ana
k5n gi kpatanao na, len gbéntee boriino ég3 ku gwe
kak3ana le, mode a3é k3 siro lan n € mdsi e k3 si k3n
guoro na.

44 Kina pino guro Luda Musude é kpata ke e

ydaroo fee. Kpata pl midena viro, eé g5 bori
pandeno p3 u zikiro. Kpata pi é kpata kdakupo pino
ke dugudugu a n mi de, api bé eég3 kuu gurs pingi.
45 Lan 1 e na ghesi ke gboro kpiiia, ée ke gbgke bé a
> kearo, ben a gaa & mdsi k3n mdgotéo k3n guo k3n
kondogio k3n vurao wiwi, ki, Luda Bitade ya ke eé
m3 Ke ziaa ddoanneme. Nanaa pi né yadpuraame, a
bok5tena ndane vi.

46 Ben ki Nebukaneza dac a puua Danicli ac a bee
line, ben a bé wa saa oa wa tuaetiti kpatane. 47 Abe
Danicline: A Luda né tdan> Ludame, kinano diime
yapura. Ambe & asiiyd bonne gupuraaa, zaake n f5
n howe k3n asii pio. 48 Ben kina Danicli gha ghdaa
a & gha psno a gt ola, 4  kpa kpatan ag> wée téare
Babilonu busuzi, & & die Babilonu 3nd3rino pingi
gbénsi U. 49 Danicli wée ke kinaa, ben a Sadaraka
k3n Mesakio k3n Abedinegoo die Babilonu busu
ghdadeeno U. Danieli s3» ku kibeme.

3

Gion aagi zuna mddats guu

1 Ki Nebukaneza tda pi k3n vurao lan gbéntee
ba. A lezi ka gasasuu baaag, a yaasa 3 gasasuu
sweedome. Ben a pée Dura guzuren Babilonu
busun. 2 Ben a lékpdsa ks a busu gbénsinone le
a3 k3 kak3a, Kinano, lédammarino, Zikpe gbénsino,
ghdadeeno, oo'utering, ydkpaekering, yagigirino
k3n a busu kpatablerino n pingi, a3 mj p5 ke a pi a
pte pi kya ke. 3 Ben busu gbénsi pino k3 kak3a p3
taka pi kyakenazi a3 z¢ze a as. 4 Ben kpaakpakeri
be pariinone ghangban: Busu pingi ghéno k3n bori
pingio, & ya k¢ wa dicaree ma. 5 To6 a kuru'> ma

k3n kureo k3n googeo k3n kuduo k3n moroo k3n
k3k5pono pingi, a kde a donzi ke p3 taka ke ki
Nebukaneza pi k3n vurao a pee pine. 6 Gbg ke gi kue
a donzikenezi, weé adee zu mddate pasi guu giome.
7Beee yanzi to ghéno k3k5po pino 3 ma, busu pingi
gbéno ke bori pingin yoo, a3é kie wa donzi ke vura
p5 taka pine.

8 Guro beeean sosoneyadsri keno md wa Yuda
keno kdara ke 9 a3 bé ki Nebukanezane: Wa n d3
aafiao Zaaki! 10Ki, n ya dic n be, t6 ghéno k3k3pono
5 ma, a3 kue wa donzi ke p3 taka ke n pi k3n vurao
pine. 11 N bé ghé ke ée kiie a donzi kenero, weé adee
zu mddate pasi guume. 12 T3, Yuda kens kuu, n i
die Babilonu busu ghdadeens u. A3 t3n Sadaraka,
Mesaki k3n Abedinegoo. Ki, gh¢ pino € n yd maro
ajé n tdano ghagharo, bens3 a3e donzi ke vura p3
taka k& 1 pee pinsro 13 Ben Nebukaneza f§é maa-

maa a bé wa msare k3n Sadarakao k3n Mesakio
k3n Absdmsgoo Ben wa m> wa gbg pino kpaa.

14 Nebukaneza n 14 a be: Sadaraka, Mesaki k3n
Abedinegoo, €ée gii ma tdano ghaghazi yadpuran y5?
Fe gii donzi ke vura p3 taka k& ma pzenezin y5? 15T6
asoru ke a kue a donzi ke p3 taka ke ma pi pine guroo
ke a p3no 3 ma, eé ke maa, mode to ée donzi kenero,
weé a zu mddate pasi guu giome. Tda kparee bé eé
f5 a a bo ma ozii? 16 A3 be: Ki, a z¢ vi wa wa zinda
boro. 17Ki, t6 wa wa zu mddate guu, wa Dii ke wee
z>doziéf5awabonawasinozi. 18Baa to ée ke s3ro,
ng3 d3 ke wé n tdano ghagbdaro. Weé donzi ke vura p3
taka k& 11 pienero. 19 Ben Nebukaneza po f& pasipasi
a uu sisinzi. A bé wa mddate kaara de ya p3la leo
sweeplaa. 20 Ben & 0 a zZikpe g3sagbaa kenone a3

Sadaraka k3n Mesakio k3n Abedinegoo yiyi wa n
zu mddate pasi pi guu. 21 Ben g3sa pino 1 yiyi k3n
N pdkdsda ke a3 danano, utano k3n sokotonos k3n
lawanino pingi, ben a3 n sé¢ wa n zu mddate pasi pi
guu. 22 Lan kina y& dic pasipasi na bens3 mbdate pi
wda maamaa, ben t¢ puusu gisaghdaa k& a3 11 zln
pino 1¢ & n déde. 23 G3on aag3s pino S5 a3 gaa wa si
mbddate ghdaa pi guu yiyina.

24 Ben ki Nebukaneza ke giri a fee a z¢, ben a a
ibano la a bé: G3on aag3n wa zu tén yiyinaroo? A3
weala wa bé: Leme kil 25 Ben & bé: A gwa! G3n
siigin ma é. A3> porona a3oe tda 0o té pl guu bens3
ée pske wormmaro. A3 g3on siigidee bdk3ba Luda
N¢ keo. 26 Ben & s5 mddate pi 1ézi & bé: Sadaraka,
Mesaki k3n Abedinegoo, Luda Musude zbblerino,
a boe. Ben a3 bde té pin. 27 Busu gbénsino k3n
lédammarino k3n zikpe gbénsino k3n ghaadeens
k3n kinano kak3anzi a3s é té pi e f5 a pske worhmaro.
Baa a3 miki e t¢ kuro, a3 utanoo e yakaro, wee
tésukpe giiu marhma sero. 28 Ben Nebukaneza beé:
Wa Sadaraka kin Mesakio k3n Abedinegoo Luda
sdabu kpa! A a malaika zi & a z>bleri k¢ a3>  ndane
viino mi sl. A3 gl ya ké ma die kezi a3 1 zinda kpa
gaaa, le waton kue wa donzi ke dii pdndenonero
yanzi, sé n Dii. 29 Beee ydnzi yad ke ma dien ye.
T6 gbtgke Sadaraka k3n Mesakio k3n Abedinegoo
Luda t5 zaaa si, busu pingi gbé ke bori kpareen yoo,
weé a z5z3K3re wa a ua ke tuburaa time. Zaake dii
pande é f5 a gh& misilero. 30 Ben kina Sadaraka k3n
Mesakio k3n Abedinegoo gwena kaaranne Babilonu
busun.

4

Nebukanesza nana'ona li ya musu

1Ki Nebukaneza bé ee ya ke oo gbg pingine, busu
gbé pingi k3n borii ke ki anduna guu pingio a bé:
Ag5 kuu k3n aafiao maamaa! 2 M4 & a k& maa
ma dabuyda k3n yabonsas ke Luda Musude kemeeno
oare. 3 A dabuyano bita fa! A yabonsaenoo pasi. A
kpata ydana viro, a kiblena ég5 kuu gurs pingime.

4Mamoma Nebukaneza ma ki nnamana guu ma
be, ma laakari kpdena, 5 ben ma nanaa 0 ai via ma
kd. K¢ ma dasna ma gado musu ya ke md é k3n
laasuu k& mé I¢o to swé kemagu. 6 Ma die k& wa
msme k3n Babilonu 3nd3rino 1 pingi a3 nanaa pi
bok3teme. 7 K¢ asid3rino k3n dabudabukerino k3n
sosoneyddsrino k3n masokerino md, ben ma nanaa
pl ya Ofing, a3oe 5 wa a bdk3temero. 8 Zdazdan
Danicli ke wa ma taa t5 kpane, ke we bene Betesaza
m> ma kiia, ben ma nanaa pi One. A Luda k¢ ku
adona Ninii vi. 9 Ma be: Betesaza, 5nd3rino ghénsi,
ma d3 ke n Luda ke ku adona Ninii vi, asiiyd eg
zi'innero. Ya ke mé & nanaa guun yt. N a boksteme.
10P5 ke ma € ma laasuu guu guros ké ma dacna ma
gaddomusunye. Mée guu gwaa ben malié zena toote
gura suusu, alezimaamaa. 11Lipibitakd a gbd ai a
mis3nt gaa a z5 ludambeea. We li pi e zaa anduna
1¢ zekiinoa pingi. 12 A 14n>> maa, & né i bita, & psblee
m) ghe pingia. Ndboséteno ora € a gharu, bdano € m3
wa z3z5 & ginoa. P53 weéndide pingi & p3blee ea.

13 Méc p3 pi ee wésgupu guu guras ke ma dasna
ma gadoa, ben ma malaika e bona ludambe. 14 A
1¢ zu ghangban a bé: A li pi z5 & né & & gano Kée.

A a14n> woro a a beeno faak3a. A té ndbono baa
1¢ wa kga. A té bdano boe a lano guu. 15 Mode a
li pi kusu k3n a kdsaano to toote guu a mdsi gada
kpane k3n mdgoté pso sé guu gwe. Kpii é kpdala,
eég5 ki sén gwe k3n ndbono. 16 A mi é1lik3a, alaasuu
é g5 1dn ndbono p3 ba ai we sweeplaa. 17 Malaikano
bé wa yda ke Ludaa die pi 0, a iba pino bé wa ya ke
Luda z¢o kpaakpa ke, le gbg ke a3> kuuno e wa d3
k¢ Luda Musude bé & iko vi gbéntee kpatanoa. E
gb¢ kpa kpatan lan a yezi na, baa gh¢ k¢ késédna.
18 Mamoma ki Nebukaneza, nanaa ke ma on gwe.
Betesaza, n a bok3teme sa, zaake ma kpata 3nd3ri
kee e f5 a bdkstemero. Mode né f3, zaake n Luda ke
ka adona Ninii vi.
Danicli nana bok3tena Kinane

19 Ben Danieli ke we bene do Betesaza bidi ke ya
pila. Laasuu ki e lee t0 sweé kén. Ben Kkina be:
Betesaza, nton t6 nanaa pi k3n a hok3tenao n via
kuro. Ben Betesaza bens: Ma dii, Luda t6 nanaa
pl g5 de n zangurino yd u. Luda to a bok3tena g3
de n ibeeno ya u. 20 Li ke 11 @ bita bens3 a ghaa ai
a mis3ntz z5 ludambeea, ben we e zaa anduna 1¢
zekiinoa pingi. 21 A 1ano> maa, a né 1 bita, a p3blee
m> gbg pingia. Nobosétenoo ku a gbaru, bdans é mj
7375 & ganoa. 22 Ki, ribe 1i pi u. N iko bita bens3 n
ghda vi. N bitakee gbd a z5 ludambeea, n kpata > ta
ai anduna I¢a. 23Ki,n malaika ke & bona ludambe a
bé: Alipiz3ake p3p3, mode a a kusu k3n a kdsdano
t6 tooten. A mdsi gada Kpdne K3n mdgotéo s guu
gwe. Kpii é kpaala, eég> ku k3n ndbosétens ai we
sweeplaa.

24 Ki, a bokstenan ye. Ya ke Luda Musude dic
ma dii kina yd musun ye. 25 Weé pémma wa n ho
ghénteens t¢, nég5 ki K3n ndbosétens négs sé soo 1lan
zU ba. Kpii é n ghg, nég3 kuu le wé sweeplaa ai i ga
d3 ke Luda Musude bé a iko vi gbéntee kpatanoa, &
ghg kpa kpatan lan a yezi na. 26 Lan a bé wa likusu
k5n a kasaans té na, beee bé té6 n Luda d5 ikodee
U, eé cara a n kpd kpatan. 27 Beee yanzi ki, n ma
lédamma ki ma. N k& n durunnoa ng> ya Kee a zéa.
N n ya zaakena t6 ng5 gbékee kee takaasideenone,
ke n nnamana ég3 gaa gwee.

28 Y4 pino ki Nebukaneza lé pingi. 29 Mo kuri
aweeplaaa ghera kina e tda 0o a be kpé bita musu
Babilonu. 30 Ben a beé: Babilonu bita ke ma kas ma
kiblekii dun yteroo? Ma kaes k3n ma iko ghdaao ma
kike gakui yanzime. 31 Ai kina g5 yd pi o a yaa, koto
ke b5 ludambe a bé: Ki Nebukaneza, ya ke wa o n
yd musun y&: Wa n bo kpatan sa. 32 Weé pémma
wa n bo ghénteeno té, nég3 kua k3n ndbosétens négs
s¢ s00 ldn zU ba. Nég5 kuu le wé sweeplaa ai n ga
d3 ke Luda Musude bé a iko vi gbéntee kpatanoa, &
ghg kpa kpatan lan a yezi na. 33 Gwe g3 ya ke wa
0 Nebukaneza musu ke. Wa pea wa a b gbénteens
t¢, & sé 5O 1an zu ba, kpii & yaku. A miki gba 1an kiiu
kd ba, a onkoko bdbs $3758222 1dan ba onkoko ba.

34 K¢ wé sweeplaaa pi papa, mamoma
Nebukaneza ma wée s¢ ma musu gwa, ben ma
su ma laakaria. Ben ma Luda Musude saabu kpa
ma Guropingide t5 kpa ma bee line. Zaake a kikee
ydana viro, a kpata eg3 kuu gur pingi. 35 Gbg ke a3
kd anduna guuno 1 pingi dene p3ke tro. E ke 1dn &

yezina kin gbdadee ke a3> ku musuno k3n ghéntee
ke a3o ku tooteno. Gbgke e f5 a kpanero, gheke e f5 a
bene bjn ee keero.

36 Guroo ke ma su ma laakaria, ben ma eara ma su
ma kikegakuin k3n beeo k3n bitakeco. Ma ibanos k3n
ma busu ghdadeen> ma gbeka, a3 ma ka kpatan,
ben ma iko de kdakupola. 37 Mamoma Nebukaneza
mée musu Kina sdabu kpaa sa mée bee liine mée a t3
kpaa, zaake a ydkenanoo maa pingi, g3 yd kee a zéa.
Eé {5 a gbht ke é a zinda s¢ lezi busa.

S

Ya kéna guia

1Ki Belisaza a busu ghdadeeno sisi zibaa p3bleea
g3n waa s2ro, ben ee wge miinyo. 2 Kt a poo
ke 1 pla nna, @ bé wa m3 kdn vura imibono k3n
kondogi imibo ke a dezi Nebukaneza see Luda kpén
Yerusalemuno le a { mio, api k3n a busu ghbaadeens
k3n a noono k3n a no yigisaino. 3 Ben wa md k3n
togoo pino, ajoe 1 miio. 4 Ke ajoe wee mii, a3oe tda
ke wa n ké k3n vurao k3n kondogio k3n mdgotgo
k3n masio k3n lio k3n gheo sdabu kpaa. 5> Gwe g3
ghéntee 2o b fitia'izi, ee ogbe kée kibe gi ke 13lonaa.
Kina 2o pi &, &e p5 kée, 6 ben a laasuu to swe kén. A
uu yakste a ghdaa busa, ben a ghanoo e lugalugaa.
7 A wii ghaaa 1¢ & bé, wa m3 k3n asidsrino k3n
sosoneydadsrino k3n masokerino. Ben a be Babilonu
5ndari pinone: Gbé ke ogbe keki kyo ke ben a a
b>k3teme, mé gumusu téa k3n vura kimbeeo dane,
eé g5 ma busu ghdadeens ghé aagidee U. & K¢ kina
5ndsri pino g N pingi, ben a3 gbékee e 5 & ogbe pi
ky6 ke & & bdKstenero. 9 Swe ¢ara a ke ki Belisazan

maamaa, a £¢ara a uu yékﬁts, ben a busu ghénsino
g5 bidi guu.

10 K¢ ki na3 kina k3n busu gbhénsino zoka ma, a
génzi psblekiia a bé: Wan d5ksn aafiao Zaaki! Nton
to n laasuu n njse yakaro, nton to n uu g3 sisinaro.
11 Gbgkee ku n busun k&, a Luda ke ki adona
Ninii vi. N dezi Nebukaneza guro wa é a laakari
Vi k5n wéezgeo k3n 5nd3oo lan Luda ba. N dezi a
die wéezérino k3n asid3rino k3n sosoneyadsrino kin
masokerino ghénsi u. 12 A 5nd5 k3n a d5nao pasi, e
ya pingi ma. E nanaans bokste & ya zi'tuno ydasi
t5ké k3n yalek3zinano. A t5n Danieli. Kina t5 kpane
d> Betesaza. N a sisi se, eé ya pi bok5tenne.

13 K¢ wa mb k3n Daniclio kina pi kiia, ben kina
béne: Mbe Zizo k& we be Danieli k& ma dezi bdo
Yudano busun t3? 14 M4 ma wa be n Luda Ninii vi,
1 laakari vi k3n wéezéco k3n 3nd3 wéebonao. 15 Wa
mdme k3n 3nd3rins k3n ya'asid3rino tia, le a3 ogbe
ke kyo ke a3 a bok3teme, mode a3oe f5ro. 16 Ma ma
wa beé net 51 yano bok3te neg {51 yalek3zinano t3ke.
To n 5 noghe ke kyo ke n a bdk3teme, mé gumusu téa
k3n vura kdmbeeo danne, né g5 ma buisu ghdadeens
ghé aagidee 0. 17 Ben Danicli béne: N n gbaans ku
n asaiapo pi kpa gbé padndea. Mode baa k3n beeeo
mé oghe pikyo6 kenne ki, mé s3 bok3tenne. 18Ki, Luda
Musude bé a kike k3n bitakeeo k3n gakuio k3n beco
kpa n dezi Nebukanezaa. 19 Lan a a st lezi na, gbé
pingi & via vi, a3é mi siene, bori pingi ke ya'ona bori
pingin yoo. Gbg ke a yezi a a de, € a deme. Gbg ke a
yeziaabo, & abome. Gbéke ayezia gwena kaarane,
e a kaara. Gbg ke a yezi a a busa, € a busame.
20 Mode ke & a zinda st lezi a swa gbaa ki bens3 a

zaza k, ben Luda a b> kpatan a a gakui k> &, 21 Wa
pta wa a bd gbénteeno t¢, a laasuu g5 1an ndbono p3
ba. A ku k3n sakens a s¢ so lan zu ba. Kpii & yaku,
ben a d5 sa k¢ Luda Musude bé a iko vi ghéntee
kpatanoa, € gbg ke a yezi kpa kpatan. 22 Mpi s53
Belisaza, a dion n u. Baa ke 11 ya pino d3 pingi, née
n zinda busaro. 23 N doke Dii Musudeo 1 to wa mb
k3n a kpé togoono, ben mpik3n n busu gbénsino k3n
n noono k3n n no yigisaino wée mio, ben n tda ke wa
ke k3n vurao k3n kondogio k3n mgotgo k3n masio
k3n lio k3n gbto sdabu kpa, p3 ke a3e guu ero ase ya
maro bens3 a3 d3na viroono. N wéndi k3n n ziaao
ku Luda >zime, ben née bee linero. 24 Beee yanzin a
t0 2o pi m> & ogbe pi kezi.

25Ya k¢ 2o pl kén y&: Mene, mene, tekeli, paasi.
26 Ya pino bok3tenan ye: Mene be, Luda n kiblegurao
naro a a l¢ ze. 27 Tekeli bé, wa n tiisi 1¢ gwa kilooa
wa e néc kiloo séro. 28 Paasi be, wa n kpata kpaatete
Mididno k3n Pesianone.

29 Belisaza ya 0 a ibanone, ben a3 gumusu téa k3n
vura kdmbeeo da Danicline wa kpaakpa k¢ wa be,
busu ghdadeens gh aagideen a 0. 30 Gwdavi d3nk3
pl guun wa Babilonia ki Belisaza d¢. 31 Midid borii
k& we bene Dariusu bé a vée & gée U a we baaag
aweeplaadee guu.

6

Danicli zuna muisuns ween
1 A ka Dariusune a busu ghaadeens die gion
basweedo, ben a 1 diedie a busun pingi. 2 A g3n
aagdo die n ghénsino 0. Danieli né g3on aagso pino
dokeme. Busu ghdadeeno e n yéano t3ké gbg pinone,

le waton &saru ke kinanero yanzi. 3 Danieli 5nd3>
wéebona de gbénsinola k3n busu ghdadeens 1 pingi,
ben kina z¢o a a die a buisu ghénsi 4. 4 Ben ghénsino
k3n busu ghaadeena e zé wetee wa yake ea kpata
ke a ble yd musu, mode a taari viro, ajoe ydke
earo, zaake & ndane vi a yakena guu pingi. E pa
kpa yakeziro é sasa yakearo. > Ben a3 bé: Wé
yakee e Danicliaro, to eée ke a Luda doka musu
baasiro. 6 Ben ghénsins k3n ghdadeens mi pekare
a3 gaa wa kina le wa beé: Ki Dariusu, wa n d3 k3n
aafiao! 7 Wamowa ghénsinos k3n kinans k3n zikpe
ghbénsino kin ghdadeens k3n lédammarino k3n n
ibano N pingi, wa 1¢ kpak3s3 wa & a maa n yd ke die
ng3 z1i keea. Guros baaakuri daguran to ghg wée ke
dii kea ke ghénteen yoo, t6 ee ke mpi baasiro, wa
adee s¢ wa zu musun> ween. 8Ki,nya pidiesano
datakada ken, le gbéke ton ya piliero yanzi. Eég5 de
Mididno k3n Pesiano doka ke weé f5wa gbororoo u.
9Ben ki Dariusu ya pi dic a a 2> da takadan.

10 K¢ Danieli ma wa ya pi die, a ta be. A kpé ke ku
musu windonos as do Yerusalemua wéwéna. Ben
a kue a adua ke a Luda sdabu kpa, lan € ke na lan
guu e doo na gen aagsgs. 11 Ben ghé pino mi peksre
a3 gaa wa a é ee adua kee ée donle wée kee Ludaa.
12 Ben a3 gaa wa kina lé ya ke a dic pi musu wa be:
Nya die nbe ai gur> baaakuri dagura gbg ke wée ke
dii kea ke gbhénteen yoo, to ée ke mpi baasiro, weé
adee s¢ wa zu musun> wee guume. Ben Kkina be: Ya
pi seka viro, & g5 Mididno k3n Pesiano doka ke weé
f5 wa ghbororoo tme. 13 Ben a3 béne: Yudano busu
Ziz> Danieli & n ya daro ke ya ke 11 die pi. Eg5 adua
Kee lan guu e doo na geén aagigime. 14 Kt Kina ya pi

ma, a kine zaa maamaa. A z£o a Danicli mi si, ben
&e & bona z¢ wetee ai ofanté gaa a géo kpén. 15 Ben
ghé pino tara wa pekire wa gaa wa kinale wa be: Ki,
N Mididno k3n Pesiano doka d3, wa be ya ke kina die
k3n ya ke a gizio liena viro. 16 Ben kina bé wa m3 k3n
Daniclio wa a zu musun> ween. Kina be Danieline:
N Luda ke negg3 donzi keene gurs pingi n bo!

17Kt wa a zu wee pi guu, wa ghe s¢ wa tata wee
pi léa, ben kina seeda kea k3n a tdngao k3n a busu
gbdadeens tdngano, le ghéke ton ydke lie Danieli
musuro yanzi. 18 Ben kina ta be a gi p3 ble gwdavi
beeeazi, bens3 €e a noghé ke ya ghekaro. Ee f5 a
ii oro. 19 K¢ guu dd, guwee e kée, ben kina pi fee a
gaa musuno wee pi kiia kpakpaa. 20 K¢ a s5 wee pizi,
a l¢ zu Daniclizi k3n posiaao a be: Danieli, Daniceli,
Luda Wéndide z>bleri! N Luda k& ne¢g3 donzi keene
gur> pingi f5 & n bo musuno 1zi5? 21 Danieli weala a
be: Luda n d5 aafiao Zaaki! 22 Ma Luda a malaika
71, & m> & musuno 1€ nak3a, a3oe ma kénnaro, zaake
ma dene taarisaidee u. Ki, mée taari ke kenne
zikiro. 23 Kina p2> k¢ nna maamaa, ben a be wa
Danieli gad wa a bo wee pi guu. Ke wa a bd, wéee a
kénna gukearo ki & Luda ndane kena yanzi. 24 Ben
kina bé wa m3 k3n gb¢ ke a3 ya di Danicliano, ben
wa n zuzu wee pl guu se k3n 1 néno k3n n nasnoo.
Al a3g3 ga toote le, musuno nn da a3 n kaku a3 n wano
wiwi pingi.

25 Ki Dariusu takada ké gbg ki a3 ku a busu
guunone N pingi k3n bori sanda pingio & bé: Ags
ku aafiao maamaa! 26 Ma ya ke dic ma busu gbg
pingine, ke a3g3 Danieli Luda via vi a3 donzi Kene.
Zaake Luda Wendide k¢ kuu gurs pingin a t. A

kpata ydana viro, eg5 Ki blee gurs pingime. 27 E
ghé mi si @ N bo. E dabuyéno k3n yabonsaens ke
musu k3n tooteo. Ambe a Danieli bd musuno 16z,
28 Danieli ghadaa é Dariusu kiblegur> k3n Pesia bori
Sirusu kibleguraoo.

7

Danicli wésgupu'ena p3 bée mén siig3ono yd musu

1 Babilonu ki Belisaza kiblena wé kdaku guu
Danicli wéegupu €, a yake e a laasuu guu guroo ke a
daena a gadoa, ben & wéegupu pi ya ke takadan a a
yd mino 0. 2Danicli bé: Mée guu gwaa wésgupu'ena
guu gwdaavi, ben ma ludambe Ta méen siigio €, a3oe
kakaa {isia bitala. 3 Ben p3 bée bita men siig3ono b
isiaan, a5 borii b> doodo. 4 A kdakudee b> ldn musu ke
a kau debeno vii ba. Ke mée gwaa, wa a debe wowoa,
ben wa a s¢ wa z¢ a gha plaaaa lan gbéntee ba, ben
wa ghéntee swe dane. 5 Ben ma p3 bée plaadee &,
a b> lan kpera ba. A geekesekena, ghantéwa meén
aag> kpana a 1ézi. Ben wa béne a fee & ndbo sé
maamaa. ¢ Beee gbera ma guu gwa, ben ma p3 bée
pande &, & b 1an ghéka ba. A dibe vi a kpeea lan
bda ba men siig3 bens3 a mi vi men siig3. Wa a kpa
kpatan. 7 Beee gbsra ke mée guu gwaa wéegupu pi
guu gwéaw le, ma p3 bée siigidee e, e t6 via gbg ku
ai swé kén. A gbaaa sda viro. A swaa né mdsime
bens3 a bita, € p3 s6o, a wiwi, & kese péepee a kpaaa
k¢ g3a. A b> ado k3n p5 bée ke a3 ddne aeno. A koba
men kuri. 8 K¢ mée laasuu lec a koba pino yd musu,
ben ma koba pande e, a néngo ée boo 1 té, ben koba
kaaku men aag3iono wowo a3 guu bdne. M4 e koba

néngo pi wée vilan ghéntee p5 ba. A1 vi do ke ég5
wada ya oo.

9 K¢ mée gwaa, ma e wa kiblekitano kae, ben
Tontoride m> & véea. A pskadsdans de pu fénfen
lan buu ba, & miki de 1an saka ba. A kiblekita de
ténene U, a gorogbano Vi ajoe té boo. 10 T¢ b a gizd
ée baa lec a ac 1an swaa ba. G3on bors leo boro e 1ba
bleene, gbg ke a3o zena a aeno ka g3on mili3 basooro.
Yéakpaekerino vée, ben wa takadano wewé. 11 Ben
ma kpé mée taasi kee wada yéa ke koba pi e oo yanzi,
ben ma kpé mée gwaa ai wa gaa wa p3 bée pi de wa
a g¢ dugu z5 wa st wa zu tén. 12 Wa p5 bée pandens
b> kpatan, mode wa 11 t6 wendio ai gurs plaa.

13 K¢ mée guu gwaa gwdaavi wéegupu pi guu I,
ben ma p3 é lan ghéntee né ba, ée moo ludambe
luguun. Ke a ka, ben wa a kpan'ae k¢ wa gaao
Tontoride kiia. 14 A & kpa kpatan a iko kpaa k3n
gakuio, ben baade pingi donzi kéne, busu pingi gbé
k3n bori sanda pingio. A iko ég5 kuu gur» pingi a
ydana viro, a kpata é mi de zikiro.

Weéegupu bokstena

15 Mamoma Danieli ma pao yaka. Ya k& mée ee
ma laasuu guu to swé kémagu. 16 Ma s3 gbg ke
a3 zena gweeno dokezi ma ya pino yadpuraa gbhekaa
pingi. Ben a yad Ome a ya pino bdk3teme. 17 P3 bée
bita mén siig3> pino né kpata men siig3o ke a3é bo
anduna guunome. 18 Mode Luda Musude gbhéno bé
weé kpata si wa ble a3ég5 vi gurs pingi, kpata pi ég3
ydana viro. 19 Beee ghera ma yezi ma ydpuraa d3
p5 bée siigide ya musu. A taka b> ado k3n p3 bée
kpaaanome, € t6 via ghé ku de & kpaaanola. A swaa

né mdsime, a onkoko né migotéme, € p3 sO a wiwi &
kese péepee a kpaaa ke ga. 20 M4 yezi ma koba mén
kuri ke a3> kd a miano ydasi d3 do k3n koba ke b> ben
koba men aag3on> wowo wa guu toneo. Koba pl weée
viksn léo, e wada yd o, a zena ghda de a kpaaanola.
21 K¢ ma kpé mée gwaa, koba pi e zi kaa k3n Luda
gbéno ée n fuu. 22 Ben Tontoride pi md a yd nnaa
kpa a gb¢ pinoa, zaake kpata gina Luda Musude
gbéno p3 U guroo bé a ka.

23 Wa béme lan ke ba. P35 bée méen siigidee pi né
kpata siig3dee k¢ eé b anduna guume. A taka b
ado k3n kpata kpaaano, eé da andunala pingi a kese
péepeea a wiwi. 24 Koba men kuri pino né kpata pi
kina g3on kuri ke a3é ki bleenome. Kina ke b> adona
k3n a kaakupono é fee 1 gbera eé ki g3on aag3ono bo
kpatan. 25E€ Luda Musude t5 zaaa si eé ghdam3 a
ghénone eé wete a zibaa guroono k3n doka ke Ludaa
dieno lie. Wa Luda gbéno nane a »>zi we aags k3n a
kusuo. 26 Made yakpackerino € vée a3 a bo kpatan,
a3é kpata pi mi de miomi»> ai gur> pingi 27 ghasa
wa anduna kpata pingi kike k3n ikoo k3n bitakeeo
kpa Luda Musude ghénoa. A kpata pi né kpata k&
eé yaarome, kpatablerino é donzi kene a3é mi siene
N pingi. 28 Ya pi lén gwe. Mamoma Danicli, ma
laasuunoo to viama ki maamaa, ma uu lie, ben ma
yd pi kuna ma swén.

8

Sakaro sweéekena kin blékofTio

1 Belisaza kiblena wé aagidee guu mamoma
Danieli ma wéegupu é a ke ma é kdaku baasi. 2 Mée

guu gwaa ma wéegupu'ena pi guu, ben ma é ma
ku kibe Susa wétedaan Elamu busun. Ma ku swaa
ke we be Ulai sas. 3 Ma wée s¢ ma guu gwa, ben
ma sdkaro & zena swaa pi léa. A koba vi min
plaa. A3> ghda, mode a doo ghéda de a doola, a
ks ghda pi bd zdame. 4 Ma sakaro pi gwa, &e s3
dadaa ofantggékpen kpa k3n gu'igbaroo kpaao kin
soomete kpaao, ee koba maemace. N>bo kee e f5 a z¢
a ginero, ghékee e f5 & b) 4 ghaaa oziro. Eg5 a zinda
poyezi keeme, ben a a zinda s¢ lezl.

5> Mée laasuu lee ya pia, ben ma blekofii € bona
ofantégékpen kpa, a ba andunala pingi a gha e pée
tootero. A koba bita vi a wéegbatan. 6 A gaa sakaro
ke zena swa 1éa pi kiia, ben a kiu 0a k3n pofg pasio.
7Ke ma & a suzi k3n poféo le, & & gheght ai a a
koba mén plaaa pino ¢'e, ben sakaro pi e {5 a pzaro.
BlekofTi a ne a kese peepeca, ghékee e f5 a a b a »ziro.
8 Ben blekofii a zinda di, mode k¢ a p¢e maamaa, a
koba bita pi ¢, ben koba pandens bds wa kpa men
siig5 a gée U, a3 1¢ dodo anduna gooda siig3onoa.

9 Koba pin> doke ghdda néngo b3, ben a bita ki
maamaa. A gaa soomete kpa k3n »fantgboe kpaao
k3n blusu maaa kpaao. 10 A bita ki ai & gaa pé
ludambe zZikpeenoa, ben a s»sone keno woro a i
kwée toote & kése peepeerima. 11 A a zinda s¢ a ke
sda k3n Zikpee pino Kinao. A saa k& weg5 ooa lan
guu e doo na mi d¢ a a kukii ke bezi u. 12 Wa zikari
pino nane a >z k3n saa ke wég3 00 1an guu e doo nao
bonkpeeyd ke wa ke yanzi, ben a yapuraa pée toote.
Ya ke a ke pingi b> maa. 13 Ben md ma malaika e
ya 00, ben malaika pande a 1a a bé: Wéegupu'ena

ya pi é ga ke ai boreme? Saa k& weg5 0o 1an guu
e doo na ya pi k3n bonkpeeya ke € guu yaka pilo
k3n Luda kpé kparhmanao k3n késepeepeena zikpee
pinoao. 14 Ben a béme: Eé€g3 gaa ai gur> waa kuri
aweedo kpé basooro sa'ona kongo k3n uusieo ghera,
Luda kpé¢ é ghasa a bo maa.

Weésgupu bokstsna

15 Guroo ke mamoma Danicli mée wéegupu pi ee
le, mée z¢€ wetee ma a yaasi d3, ben ma p3ke e zena
ma ae a bd 1an gighé ba. 16 Ben ma ghéntee koto
ma bona Ulaizi a le zu a be: Gablieli, n wéegupu
ke ghé pi @ bokstene. 17 A s3mazi ma zekiia. K
€ée moo, via ma ku, ben ma das ma puua. A
beme: Gbéntee né, ng3 d3 ke wéegupu ke n e de
andunaydagur> ya uime. 18 Gurao ke €e ya oome,
ii ma ku ghda, ma daena ma puua. Ben a > nama
a ma fee & ma ze. 19 A bé: Mée ya ke eé m$ Luda
pofépitammagurs ziakpee zI oonneme, zaake an-
dunaydagur> yadme. 20 Sgkaro kobamemplaadee
ke 1 € pi de Mididno k3n Pesia kinano time. 21 BlekofTi
s3 né Girisi kpatame. Koba bita ke do a wéeggbhatan
de a kina kdaku 0. 22 Koba mén siig3o ke a3 bde koba
ke ¢ gge Uu pl né kpata men siig3o ke a3é boe a borii
guunome, mode a3 ghdaa € ka 1an a baro.

23 A5 kiblena gur» zda zi, t6 a3 taarikena 1¢ ka, kina
uu fékpana monafikide kasara é fee. 24 A ghdaa é
kaara, e ke k3n a zinda ghdaaonlo. A p3kaatena
é swe kéngu. Ya ke eé ke pingi ég5 papaname, eé
g3sagbdaano k3n Luda ghéno dugu z53. 25 A 3nd3»
guu a monafiki ég> papaname, eég5 daa a ka. To

gbéno yake d3naro, ben eé i dugu z3 paripari eé fee
k3n kinano Kinao. Weé a kaate, mode gbhéntee sonlo.

26 Sa kongo k3n sa uusico ogurs wéegupu ke 1 €
n¢ yapuraame. N ya pi ka takadan, zaake eé Ke
ziakpee zime. 27 Mamoma Danieli ma ghaaa yaa,
ben ma gyda ke gurs plaa. Ke ma fee, ma eara ma zii
ke kinane. Ma bidi ke wéegupu ke ma e pi yaa, mée
a bokstena dsro.

9

Danicli aduaksna
1 Asueru né Dariusu, Midid bori kiblena Ba-
bilonia busun wg kdaku guu, 2mamoma Danicli ma
ya ke Dii 0 annabi Yeremayane e takadan a bé,
Yerusalemu é g3 bezi U we baaags akurime. 3 Ben

ma ae d) Dii Ludaa ma kue kene ma wée kea kin
léyinao k3n tubuo kuna ma mia k3n posia utanoo

dana. 4 Ma adua ke Dii ma Ludaa, ma a ghéns
durunno One ma beé: )

N ya nna Dii Luda. N bita bens3 1 naasi vi.
Negg3 n ba kuuna k3n ghg ke a3 yenzi a3e n
yd maano kina ndane guu. > Wa durun k¢ wa
yd zaaa ke. Wa taari kenne wa Kkpee linne. Wa
b> ya ke n dic k3n n dokano kpee. 6 N zdbleri
annabino ya 0 wa kinanone k3n wa kpatablerino
k3n wa dezino k3n wa busu ghéno n pingi k3n n
t30, ben wée 1 ya maro. 7 Dii, n maa. Wapino s3
wa g5 k3n wio gbda, wamowa Yerusalemudeens
k3n Yudano pingi k3n Isaraili ke a3» ku Kiino k3n
Isaraili ke a3 kud z4 busu k¢ n 11 faak3an a3 bona
n Kpee yanzino i pingi. 8 Dii, wi wa ku durun ke
wa kenne yanzi, wapino k3n wa kinano k3n wa

kpatablerino k3n wa dezino. 9 Dii wa Luda, baa
ke wa sdsd n yda, n wénda vi k3n stwo. 10 Dii
wa Luda, wée mi siennero wée té¢ doka ke n da n
zybleri annabinone a3o> Oweenoziro. 11 Isarailino
pa n dokane n pingi a3 gl n yad mazi. Ben n laari
kewa ke wa durun kenne yanzi, 1an 1 0 n zdbleri
Musa doka takadan na. 12N y& ke n bé eé wa
lee kewe k3n wa gbénsino. N m3nzi kpawazi, wee
ya ke Yerusalemu lé taka e anduna guu zikiro.
13'Wa Luda, ya pi wa le 1an a ya ku Musa doka
takadan na, mode wée n kil wetero, wée kpee 1i
wa durunnone wa laakari d> n ydpuraaaro. 14 Dii
wa Luda, née g1 ke k3n m3nzi kpanawazioro,
zaake n ya eg> nna n yakena guu pingi, ben
wée n ya maro. 15 Dii wa Luda, n b> k3n wa
ghé k¢ a3 de n gbé tuno zaa Igipiti kK3n n gasa
gbadaao, n t5 b 1an a kuu ai k3n a gbdao na. Wa
durun k¢ wa taari keénne. 16 Dii, 1an n yakenanos
maa pingi na, n n poft k3n n pétéo k& n wéte
Yerusalemua k3n n kpiiio sa, zaake Yerusalemu
k3n wamowa k& wé de n gbé tuno g5 fabona p3
U gb¢ ke a3o ligawaziinone 11 pingi wa durunno
k3n wa dezino ydzaakenao yanzi. 17 Wa Luda,
n mamoma n zdbleri wéekee k& mée keemma si
sa k3n ma wénda wiiio. Dii, n as do n kukii ke
gboroa n t5 yanzi. 18 Luda, n swa kpa n ma ya
ma. N wée sé¢ n wéte ke n t5 kila bezi gwa. Ee ke wa
maakena yanzin wée wée keemmaziro, n wénda
bita yanzime. 19 Dii, n ma ya ma! Dii, n stu ke!
Dii, n swé kpa ma yézi n ke kpakpaa! Ma Luda,
nton gi kero n t5 yanzi, zaake n t5 ki wéte pia kin
n ghénome.

Azuma baaagsi akuriyd

20 Guroo ke mée ya oo le, mée adua kee mée ma
durunno ya oo k3n ma gbg Isarailino durunnoo,
mée wée kee Dil ma Ludaa a kpii yd musu, 21 ke
mée adua Kee le, Gablieli, ghg ke ma é wésgupu'ena
guu yda pi via & m> ma Kkiia sa uusie ogurs. 22 A
yd Ome a bé: Danieli, ma bo ma monzi le ma n weée
kénneme, n d5na e a kaara. 23 K¢ n na aduakenaa,
Luda n wéekee si, ben ma mo ma onne, zaake a
ghé yenzideen n u. N laakari do ya kea n laasuu 1¢
wéegupu ke née eea. 24 Luda azuma baaag3 akuri
die n ghénone k3n n wéte pio, le a taarino mi de
a durunno vii a ya zaaano kéawa, eé bo k3n bona
maaa ke eé ydarooo, wéegupu'ena k3n annabikee
kenao 1¢ é ka, weé Ludakukii kya ke. 25 N laasuu
1¢ ya kea ngd d3 k¢ naana zaa guroo ke wa die
ke Yerusalemu é cara a su a gwena ziia ai a gaa
pé Mesaya migurooa eég3 de azuma sweeplaa k3n
azuma baaag> aweeplaao ime. Weé cara wa kae
weé a gaaleno keke k3n zédaano, mode nawga ég3
kuu gurss pia. 26 Azuma baaag3 aweeplaaa pighera
weé Mesaya pi de, gbgke é zeoro. Kina ke ée moo
Zikpeeno é wéte pi kaate k3n Luda kpéo. A midena
é su lan 1 gublena ba. Ai a 1¢ g5 ga ka Zikana kn
kaatenao ég3 kuu lan Ludaa die na. 27 Kina pi é
ledole ke k3n gbénoo pari ai azuma do. Azuma
doo pi dagura eé sa'ona k3n ghadanao mi de a tépa
guyakari pée gwe ai kaatena ke Ludaa die guyakari
pine ga a leo.

10

Gakuidee b> a mona Danielizi

1 Pesiano ki Sirusu Kkiblena wé aag3dee guu wa
ya biia Danieli k¢ wé bene do Betesazane. Yda pi
né yapuraame, bens3 zi ghda yame. A ya pi ma
wéegupu'ena guume, ben wa a bikstene.

2 Gur> beeea mamoma Danieli, mée posiaa kee
azuma aag3> dagura. 3 Mée p3 nnaa blero, ndbos ke
wee e g& ma lénlo. Mée njsi kemaro ai azuma aag3o
pl gaa a papao.

4 Mo kdaku gur> baro aweesiigidee zI ma zena
swa bita ke we sisi Tigiri sas. 5 Ma wée s¢ ma guu
gwa, ben ma ghéke é a tdaru bisa dana, vura maa
asaa dona a pii. 6 A me b 14n gbt béedee ba, a
uu de ldn loupina ba. A wée de ldn sété ba, & somno
k3n & ghdnoo e té kee 1dn mdgoté 15lona ba. A koto
de 1an gbe parii kii ba. 7 Mamoma Danicli mambe
ma wéegupu pi € mado. Gbg ke a3 kimaonao e
ero, mode swé kéfigu, ben a3 baa 1¢ wa gaa wa ute.
8 Madmbe ma g3 mado, mée wéegupu bita pi ee. Ma
ghdaa yda, ma uu lie, ma g5 ghdaa sai.

9Ma a koto ma, ben guross ke mée maa, ii ma ku
ghda, ma das ma puua. 19Ben wa > nama wa ma se
wa ma kue ma kosooa k3n ma 200, mée lugalugaa.
11Ben wa beme: Luda gbg yenzide Danicli, nn 1aakari

do ya k¢ mée oonneca. N fee n ze, zaake wa ma
zZImmame. K¢ a Ome le, ma fee ma ze, mée lugalugaa.
12 Ben a ¢ara a béme: Danicli, nton té via n kuaro,
zaake zaa guro kdaku ke n n ndse kpa ya waaripanaa
bens3 n n zinda busa Ludane, a ya sinyo. N ya pi
ydnzin ma mozi. 13 Pesia busu tda ki ma dada gur»
baro aweedo, ben malaika kino do Mikaeli bé a m>
a maian ka. 14 Ma mo le ma ya ke eé n ghéno le gurs

zda z1 bok3tenne, zaake wéegupu ke née ee kuu zia
ya ume.

15 Gurao ke €e ya pi oome, ma a mi pee, ma yitena
kitikiti. 16 Gbg ke b) 1an ghéntee ba pi o> ke ma léa,
ben ma l¢ wé ma ya 0. Ben ma bé gbé k¢ zena ma
asne: Dil, ma wawda ma p3 ke mée ee yanzi, ma g3
ghdaa sai. 17 Dii, mamoma n z>bleri mé ke diame
ma yd onyo? Ma gbda vi doro, wesabona kemao
zi't. 18 Gbg ke bd 1an ghéntee ba pi tara a - kema a
ma gha ghdaa 19a bé: Luda gbé yenzide, nton t6 via
n kuro. Ng5 ku k3n aafiao! N t6 n laakari g5 kpaenal!
N swé g5 ghaa! K¢ & ya Ome, ben ma ghaa & ma be:
Dii, n ya ome sa, zaake n ma gha ghdaa. 20 Ben a be:
N ya ke to ma mo n kiia d35? Mé eara ma ga zi ka ksn
Pesia tda pio tia. T6 ma ta, Giriki tda é m3. 21 Mode
m¢ ya ke ka Yapura Takadan onne gia. Gbékee e ze
a ma Ian karo, séde a malaika Mikaeli baasiro.

11

1Midia bori Dariusu kiblena wg kdaku guu, ma ze
ma gi k3n Mikaelio ma a dékpa.

Soomete kina k3n gu'ighdro kinao

2Ydpuraan mée oonne. Kina pandeno é fee g5on
aag3 a3 ki ble Pesia busun. A3 siig3dee té n kpee,
eég5 auziki vi maamaa denla. Eé ghdaa e a auziki
pl yanzi eé t6 ghé pingi fee Girisi busuzi. 3 Kina
gbaadee é fec a ki ble busunoa pari, eég5 kee 1lan a
yezi na. 4A feena ghbera a kpata é gboro a ke leo
siig3, anduna gooda siig3ono baade kn a pso0. Ee
ke a boriino bé wé kpata pino blero, ghé pandeno
bé wé ble, a kpata pino ghdaa é ka a kaakupo uro.

5 Soomete kpa kina ég5 ghda vi, mode a Zikpeeno
ghénsi ke ég5 ghda vi deala. Eé ki ble a kpata ég3
bita. 6 Gur> plaaa gbera a3é ledole ke. Soomete
kpa kina é a nénokpare kpdsa gu'igbdro Kkinaa
ledolekena k30 seeda U, mode nogbg pi ég5 iko vi
gwero, kina pi k3n a néo é gi kero. Weé nogbg pikin
gbg ke a3 mdono k3n a deo k3n a Tankario kparhma
gurs beeea. 7 Nogbg pi dane ke bé eé ki ble a de
gée 0. Eé lée gu'igharoo kpa kina Zikpeenoa eé gg
a zeki gbdaan. Eé 71 kanyo a ghda msnne. 8 Eé n
tdano k3n n dii ke a3 kasano sée wa tdo Igipiti k3n n
p5 béedee ke wa ke k3n vurao k3n kondogiono. Eé
gu'igbdroo kpa kina tén gia gurs plaa. 9 Gu'igbaro
kpa kina pi é m3 a lée soomete kpa kina pi busua se,
mode eé eara a td a busun. 10 A néno é 71 soru ke a3
Zikpeeno kak3a paripari. A3é da zén a3 dagula lan
swapana ba. A3é Zi ka ai a3 ga kéo a zeki ghaaan.
11 Syomete kpa kina é £ eé g4 Zi ka k3n gu'igbaroo
kpa kinao k3n zikpee k¢ & kaksa paripariino eé zi
blerhima. 12 T6 & Zikpee pino sie A tanyo, eé a zinda sé
lezi. Eé 11 dede g3on boro kuri, mode eé e & Zi blerima
gurs pingiro. 13 Gu'igbaro kpa Kina é eara a Zikpeeno
kak5a paripari de a kdakupola. T6 a guroo ka, eé m3
k3n a Zikpe parii pino, baade k3n a g3kebono.

14Guro beeea ghé paridee é fee soomete kpa kinazi.
N bori g5 pasino é feezi wéegupu ke 11 € ydpapana
yanzi, mode a3é minnaa kero. 15 Gu'ighdro kpa
kina é m3 a wéte biide kagura ke eé si. Soomete
kpa Zikpeeno ghaaa é f5 & kpannero, baa a3 zikpe
maaano. A3 gbdaa é firo. 16 Kinake md aleea é kelan
a yezi na, gbhéke é f5 a kpanero. E€ ze busu maaan

eég3 a kaatena z¢ vi. 17 E€ zeo a m3 k3n a busu ikoo
pingi, mode eé ledole ke k3n soomete kpa kinao. Eé
a nénokpare kpasda le a e a a kpata yaka yanzi. Ya
pl é z¢ kero, eég3 are ke vinero. 18 E€ ghasa a as do
isiaa sae busunoa eé si pari, ben Zikpeeno ghénsi ke
¢ a wada mi de eé t6 a wada wi a musu. 19E¢ cara
a ae do a be buisu zeki ghdaanoa sa, mode eé gén si a
Iée, weé a e doro.

20 A gge é be'oosiri ghdamonneri gbarerhma le &
a kikegakui kaara yanzi, mode guro plaaa gbera
eé game, ee ke pofé ke Zi yanzinlo. 21 A gge ég5
de gb¢ gina ke wée a kpa kpatanloo 0. Gura ke
ghénos yake danaro, eé mj alénnaa kasanne a kpata
sirhma. 22 Eé zikpeeno wiwi a ae ddigudugu, eé n
kaate k3n kina k¢ a ledole ktoo. 23 Ledolekenao
ghera eé bo a kpee, a ghdaa é kaara, baa to a gbénoo
pariro. 24 Eé g busu auzikidee ke a gbéno yake
danaroonozi, eé ya ke a deno ke a dezino e f5 wa
keroo ke. E€ n p3no sée eé n pskadeens nak3a eé n
auziki pino kpaatete a ibanone. Eé a zaaa kpak3s3
zeki gbdaanozi, mode eé gurs plaaa kero. 25 Eé swg
die & té¢ k& a zindan. Eé g soomete kpa kinazi k3n
Zikpeeno paripari. Soomete kpa kina pi é i kdo k3n
a Zikpe parii k¢ a3 ghadaa ke bitano, mode eé 11 f5ro,
zaake weé 1¢ kpak3sizime. 26 Gbg ke a3e p3 bleono
é Zibonkpee kene. Weé pé & Zikpeenoa wa i paridee
dede. 27 Ki g3on plaaa pino é vée teebu d3nk5zi kin
ndsezaaao aj egee tokdne. Eé z€ kero, zaake ya é mi
de a gurosame. 28 Gu'igharo kpa kina é da abusuzén
k3n auziki bitao, mode eé ya zaaa kpak3s3 gbg ke
Luda ba kunyonozi. Eé ya lunne ghasa a ta a busun.

29 TO a guron ka, eé cara a g& soomete kpa

busuzi, mode kekii ég5 de lan a kdakupo baro.
30 Ofantégekpendeens € gine k3n goro'iteno. E€ na
a sasaa, eé cara a ga poff pita ghé k& Luda ba
kuryonoa. E€ ze k3n ghé ke a5 Luda ba kuunanyo ya
gboronoo. 31 A Zikpeeno é Luda kpé ghasi 1¢ a3é saa
ke weg5 00 lan guu e dro> na mi de a3é tpo guyakari
péen. 32Eé ghé ke a3 Luda ba kuunanyo ya gborono
mi lie k3n monafikio, mode ghg ke a3 n Luda d3ono
€ ze gbhda a3 gine. 33 A3 ghg ke a3 3nd3» viino € ya
da gbénone pari, mode gurs plaaa dagura weé n
gbgkeno kweé k3n feedaao weé n ghékeno kpata weé
N ghékeno ka kpésiaan weé n p3no sirhma. 34T a3
lee 1le, weé n Tan k& féte, monafikideeno é namma
pari. 359nd5ripikenos é kpagula,le Luda e annbaasa
an ghasi wororhma, le a3 ndse e a pura ku ai guro 1¢
ga ka, zaake guroo pi é ka 1an Ludaa dis name.

Kina k¢ eé a zinda sé lezt

36 Kina ke bé eé ke 1an a yezi na eé a zinda s¢ lezi,
eé bitakee d3 a zindane de tdanola pingi eé dokena
ya o Luda ke derilaa musu. A y4 ég5 gaame ai Luda
pofépitammaguroo ga papao, zaake Luda é ya ke a
z¢o keme. 37 Kina pi é a dezino tdano ya daro ke tda
ke nogbgno eg3 yezi. Eé tda ke ya daro eé bitakee
d5 a zindane denla pingi. 38 Eé zeki ghdaano tda kpe
da a dii u a3 gée U. Eé dii k¢ a dezino d3roo pi kpe
da k3n vurao k3n kondogio k3n ghe beedeeo kin
p5 auzikideeno. 39 Eé ya 1a zeki gbda ghénténone
bori Zitono tda pi gazi. Eé gbg ke a3 a dsono kpe
da maamaa. Eé to a3 ki ble ghénoa pari, eé busu
kpaatetefine 1h asaia U.

40 TG & guro 1¢ ka, soomete kpa Kina é léea zio,
ben gu'igbaroo kpa kina é feezi 1an zaga'ia ba k3n
s3gorono k3n s3deens k3n goro'iteno paripari. Eé
g¢ busunozi pari a dagula. 41 E€ g& busu maaazi
do. Busu paridee é ¢, mode Edomuno k3n Maabuno
k3n Amonino gbénsino € bo. 42 A iko é busu pariino
le, Igipiti é boro. 43 E€é ghdaa ble Igipiti auziki
ke utenanoa, vura k3n kondogio k3n p3 beedeens
pingi. Libiano k3n Etiopiano é mi siene. 44 Baaru ke
eé bo ofantéboe kpa k3n gu'igharoo kpaao é té swe
kén, eé da zén k3n pofz bitao gbg parideens kaatena
k3n n midenao yanzi. 45 Eé a kike bisakutaa do isia
k3n Luda kpii maaao dagura. Gwen eé gan, ghéke
¢ a Tan Kkaro.

12

Gurazda zl

1 Gur> beeea Mikacli, malaika isi k¢ € ze k3n n
gbénoo é fee. Guro beee nawga ég3 bita. Zaa boriino
naana guro ai guro beeea a taka e ke zikiro. Gurs
beeea n gb¢ ke a3 t5 ku Luda takada guunos € bo.
2 Gbg parii ke a3oe ii 00 toote guuno é vu. A3 ghékeno
ég3wendi ki eé yaaroo vi, a3 ghékenos s3lalandiksn
wi ydanasaio. 3 Gbg ke a3 3nd3» viino ég3 té kee 1dn
musu p3no ba. Gbg ke a3e to parii bo maaa pino ég5
té kee 1dn sosoneno ba. 4 Mpi s3 Daniceli, nn ya pino ka
takadan n koko n al¢ nak3a ai guroo pilé ga ka. Gbé
parideeno ég3 gaa weég3 suu le wa d3na kaara.

> Mamoma Danieli ma guu gwa, ben ma gon
plaaano &, gbé doo zena swaa baa ke kpa, ghé doo
baa kda kpa. 6 A3 gbz men doo beé gbg ke tdaru
bisa dana a zena swa'ilaane: Yabonsae pino é mi de

boreme? 7 Gbg ke tdaru bisa dana a zena swa'ilaa pi
a oplaa k3n a >zeeo s¢ musu, ben ma ma a bé kin
Guropingide t30: W aag3 k3n a kusuome. T6 wa
Luda gbéno ghaaa f5 wa yda, ya pino ghasa wa mi
de pingi. 8 Ma ma, mode mée a bok5tena d3ro, ben
ma a1a ma beé: Dii, ya pi gb¢ é bo diame? 9 A wémala
a bé: Daniceli, n ga! Ya pino mi ég3 utename, weég3
p3 kaea ai gurs 1¢ ga ka. 10 Zi beeea ghéno ghasi é
kérhma pari, a3 ndse é pura ku lan wa n baasa ba,
mode gbt zaaano é keke wag3 zaa. Gbg zaa ke é ya
pi ddro d3ro, mode ghé ke a3 3nd3o viino bé wé ma.
11T6 wa saa ki we 0 1an guu e dso na mi d& wa téps
guyakari peen, guro waa sweedo kpé basiigs akuri
bé eég5 kuu. 12 Aubarikadeen gbhg ke eé gur> waa
sweedo kpé basweeplaa soorosai da a ka u. 13 Mpi
$3, n ga ai n guro léa. N¢ anduna t6 ghasan fee n n
baka le gur> zda z1.

